
  
 
 

 

 

Declaración institucional sobre a situación de Israel e Palestina. 

Ante os acontecementos que se están a vivir na franxa de Gaza, o Pleno da 
Corporación Provincial da Coruña: 

 
1. Condena enerxicamente todos os ataques contra a poboación civil do Estado de 
Israel e do Pobo Palestino. 

 
2. Mostra a súa solidariedade con todas as vítimas destes actos e as súas familias. 

 
3. Solicita o cesamento inmediato da violencia indiscriminada contra a poboación civil, 
tanto por parte do Estado de Israel como do grupo Hamas. 

 
4. Esixe a liberación inmediata das persoas retidas, entre as que se atopan nenos e 
nenas e que están a ser utilizadas como “escudos humáns” no marco deste conflito. 

 
5. Fai un chamamento para que calquera acto se realice no marco do Dereito 
Internacional e sen afectar á poboación civil. 

 

6. Insta ao Gobierno de España e á Unión Europea a activar todos os mecanismos 
diplomáticos que estean nas súas mans para evitar unha escalada rexional do conflito 
e a perda de máis vidas inocentes nun firme compromiso pola paz, a seguridade e a 
estabilidade na rexión. 

 

7. Insta ás partes a garantir o acceso á atención sanitaria, á axuda humanitaria e á 
axuda ao desenvolvemento destinada a garantir a cobertura das necesidades básicas 
e dereitos da poboación civil. 

 
8. Rexeita todas as medidas unilaterais que afastan a perspectiva da solución dos 
dous Estados, única resposta ás lexítimas aspiracións nacionais de palestinos e 
israelís e elemento crave para a paz e a seguridade. 

 
9. Convida á comunidade internacional a traballar por facer efectiva esta solución dos 
dous Estados conforme ao Dereito Internacional e ás resolucións de Nacións Unidas 
e na que se garanta unha coexistencia en paz e seguridade. 

 

10. Apoia as declaracións do Secretario Xeral da ONU, Antonio Guterres, referentes a 
claras violacións ao dereito internacional humanitario que se están perpetrando na 
franxa de Gaza. 

 
11. Dar traslado da presente Declaración ao Goberno de España. 


